
Bulan Ramadan, telah datang dan 
pergi dengan perayaan Hari Raya 
Aidilfitri pada 19 August. Bagi 35 
orang pesakit kencing manis dan 

perawat mereka, persiapan untuk bulan 
Ramadan dimulai pada 7 Julai ketika 
mereka menghadiri sebuah forum bertajuk 
‘Fakta-fakta mengenai berpuasa di bulan 
Ramadan’ yang di adakan di bilik activiti di 
Pusat Pendidikan Kencing Manis Bedok.  

Di anjurkan oleh Persatuan Kencing Manis 
Singapura (Diabetic Society of Singapore 
– DSS) dengan penaja utama MSD, forum 
itu di harap  dapat membantu pesakit 
kencing manis mengurus dan memahami 
risiko yang berkaitan dengan berpuasa.  
Hal ini tegas di ulangi oleh pembicara 
utama Puan Rohanah Bte Pagi, Jururawat 
Kanan dari SingHealth Poliklinik dalam 
tajuk ceramahnya ‘Kencing Manis dan 
Ramadan’.  Beliau begitu prihatin sekali 

mengemukakan langkah – langkah dan 
nasihat yang dapat di praktikan oleh 
pesakit kencing manis. 

Selain penjagaan tahap darah glukosa 
(gula dalam darah), pemakanan dan 
diet juga penting. Demikian di tegaskan 
pembicara seterusnya Saudari Siti Hussain, 
pensyarah dan Pakar Pemakanan dari 
School of Applied Science Temasek 
Polytechnic dalam tajuk ceramahnya 
“Pengawalan Kencing Manis dan berat 
badan melalui pemakanan’.  Menurutnya, 
makanan yang seimbang, terutama sekali 
pemilihan  makanan karbohidrat yang 
bijak, dapat mengimbangi kandungan 
darah glukosa. Semasa berpuasa, kita 
di galakkan memakan makanan yang 
mengandungi zat serat yang tinggi 
dan rendah glisemik. Makanan yang 
sedemikian baik untuk pesakit kencing 
manis dan juga ahli keluarga mereka. 

Kami berharap bahwa dengan 
pengetahuan yang diperoleh semasa 
forum dan dengan buku pegangan 
berguna yang didistribusikan oleh MSD, 
semua peserta kami berhasil menguruskan 
kencing manis mereka di bulan Ramadan. 
DSS ingin mengucapkan terima kasih 
kepada MSD dan pembicara terkemuka 
kami yang sama-sama telah menjayakan 
forum ini.

FOR THE LATEST ON DSS EVENTS, LOG ONTO WWW.DIABETES.ORG.SG




